
48 Dijl Vlenspiegel.

Die .XXIIII. history sagt wie vlenspiegel des künigs von
Poln schalcknarren, mitt grober schalckheit vberwand.

[3l b ] BEi den zeiten des hochgebornen fürsten Casmiri
künig zu Poln, bei dem wz ein abenteurer der wz gar seltzemer

schwenck vnd gaucklerei und kunt vff der fidelen wol. Also kam

Vlenspiegel auch in Poln zu dem Künig, vnd der künig het auch

vil von vlenspiegel hören sagen vnd wz im ein lieber gast vnd
het in vnd sein abentuer vor lang gern gesehen vnd gehört auch so

het er seinen spilman ganz lieb. Also kam Vlenspiegel vnd sein

nar zesamen [32 a
] Da wz es (als man sagt) zwen narren in

eiin huß, die thun selten gut. Des künigß schalkßnarr wolt Vlen¬
spiegel nit leiden, vnd Vlenspiegel wolt sich auch nit verweisen
lassen, dz marckte nun der künig, vnd ließ sie beid fordern in
seinen sal. Nun wolan sprach er, welcher die abentürlichste narrp
thut, dz im der ander nit nach thut, den wil ich nüw kleiden,

vnd wil im zwentzig guldin darzü geben, vnd dz sol ietz geschehen.

Also die zwen schickten sich zu der thorheit, vnd triben vil ahffen-
spil, mit krumen inülern vnd seltzamß reden, vnd wz einer für
den andern erdencken kund, vnd ivz des künigs narr thet, dz thett
im Vlenspiegel als nach, vnd wz vlnspiegel thet, dz tet im der

selb narr auch nach. Der künig lacht vnd all sein ritterschafft,
vnd sahen mancherlei abenthür. Vlnspiegel gedacht aüch .sx. guldin
vnd ein nüw cleid das wer fast gut, ich wil darumb thun das

ich sunst vngern thet, vnd sah wol was des künigs Meinung wz,

das es im gleich gült welcher vnder in den breiß gewin. Also
gieng Vlnspiegel mitten in den sal, vnd hüb sich hinden vff, vnd
scheiß ein Hussen mitten in den sal, vnd nam ein löffel vnd teilet
beit treck recht mitten entzwei, vnd rufst dein andern vnd sprach,

narr kum her vnd thu mir die leckerei auch nach, als ich dir vor
wil thun, vnd nam den löffel vnd faßte den halben treck daryn,
vnd ißt den vff, vnnd böte den löffel dein schalckßnarren, vnnd
sprach. See hin iß du das ander halb teil, vnd darnach so mach

du auch ein Haussen vnd teil den auch voneinander, so wil ich

dir auch nach essen. (32 b] Da sprach der künig nar nein nit also

dz thü dir der tüffel nach solt ich all mein lebtag nacken gon ich

iß von dir oder von mir nit also. Also gewan Vlenspiegel die

3. Casmiri, etwa Kasimir III. (1333—1370). — 5. kunt vff der fidelen wol,
konnte gut die Geige spielen. — 18f. für den, vor dem (wie B), d. h. im Wetteifer mit
dem andern.

